
MODALEN KOMMUNE

Innkalling
av

Kommunestyret

Møtedato: 29.09.2022
Møtestad: Kommunestyresalen Flodmaal
Møtetid: 09:00 - 15:00

Klokka 1100 vert vert det presentasjon og orientering frå Statnett
om planar for Modalen/Steinsland stasjon og ny kraftledning.

Eventuelle forfall må meldast via Møteportalen (politikarportalen).  Ordføraren må og få melding om 
forfall til møter.

Varamedlemmer møter berre etter nærare avtale.

Sakliste

Sak nr. Sakstittel
031/2022 Godkjenning av innkalling og saksliste
032/2022 Godkjenning av  møteprotokoll
033/2022 Referatsaker
034/2022 Orienteringssaker
035/2022 Løyving til rassikring på Kleivane
036/2022 Flaggreglement i Modalen kommune
037/2022 Val av nytt kontrollutval i kommunestyreperioden 2019 - 2023

22. september 2022

Kjetil Eikefet
møteleiar

 Tonje Husum Aarland
sekretær



 

Sakspapir

Saksbehandler Arkiv ArkivsakID
Lin Tove Thomassen FE-033 22/236

Saksnr Utvalg Type Dato
031/2022 Kommunestyret PS 29.09.2022

Godkjenning av innkalling og saksliste 

Forslag til vedtak:
Innkalling og sakliste vert godkjent

Saksopplysningar:

 



Sakspapir

Saksbehandler Arkiv ArkivsakID
Lin Tove Thomassen FE-033 22/236

Saksnr Utvalg Type Dato
032/2022 Kommunestyret PS 29.09.2022

Godkjenning av  møteprotokoll 

Forslag til vedtak:
Møteprotokoll vert godkjend slik den ligg føre

Saksopplysningar:

Vedlegg:
Protokoll - Kommunestyret - 16.06.2022

 



Sakspapir

Saksbehandler Arkiv ArkivsakID
Lin Tove Thomassen FE-033 22/236

Saksnr Utvalg Type Dato
033/2022 Kommunestyret PS 29.09.2022

Referatsaker 

Underliggjande saker:

Saksnummer Tittel
033/2022.1 Stølsheimen verneområdestyre, møteprotokoll 14.06.2022
033/2022.2 Modalen kontrollutval - Møteprotokoll frå møtet 22.06.2022

Forslag til vedtak:
Referatsaker vert tekne til orientering.

Saksopplysningar:

 



Sakspapir

Saksbehandler Arkiv ArkivsakID
Lin Tove Thomassen FE-033 22/236

Saksnr Utvalg Type Dato
034/2022 Kommunestyret PS 29.09.2022

Orienteringssaker 

Underliggjande saker:

Saksnummer Tittel
034/2022.1 Informasjon til Modalen kommunestyre, sak 35/22 frå 

kontrollutvalet - forvaltningsrevisjon
034/2022.2 Inntektssystemutvalgets NOU mandag 29. august 2022
034/2022.3 Protokoll 4-2022 Regionrådet Nordhordland, fredag 3. juni
034/2022.4 Høyring ny selskapsstruktur i NGIR - ny frist 31. desember 2022
034/2022.5 Høyring og offentleg ettersyn - Regional plan for klima
034/2022.6 NGIR gebyr og purring

Forslag til vedtak:
Sakene vert tekne til orientering

Saksopplysningar:

 



Sakspapir

Saksbehandler Arkiv ArkivsakID
Tone Selmer Skuggevik FA-Q14, FA-X53 22/245

Saksnr Utvalg Type Dato
035/2022 Kommunestyret PS 29.09.2022

Løyving til rassikring på Kleivane 

Forslag til vedtak:
Rådmannen tilrår at det vert løyvd totalt 3 500 000 inkl. mva til rassikring i Kleivanebrekka.

Finansiering i investeringsrekneskapen: 

Mva-kompensasjon          kr 700 000
Overføring frå drift          kr  2 800 000

Finansiering i driftsrekneskapen:
Overf til investering           kr 2 800 000
Reduksjon av nettoløyving til Rådmannen/sentraladm          kr 2 800 000 

Saksopplysningar:
Bakgrunn

01.08.2022 gjekk det eit mindre jord-/steinsprang i Kleivanebrekka. Jord-/steinspranget medførte at 
vegen til Kleivane vart stengd ein kortare periode. Gjerden Fjellsikring AS var tilstades i Modalen 
kommune i forbindelse med sikringsarbeid bak Bryggjeslottet, dei vart kontakta for å synfare 
skredløpet.

Gjerden Fjellsikring AS engasjerte geolog frå Multiconsult for å vurdera forholda der jord-
/steinspranget gjekk. Geolog gjennomførte synfaring av området  04. august, 16. august og 5. 
september 2022. I samarbeid med Gjerden Fjellsikring AS vurderte geologen aktuelle sikringstiltak.

I etterkant av synfaringane utarbeidde Multiconsult to notat (Kleivane – Modalen, 
Sikring av skredløp notat 1 og Sikringsanvisning skredløp. Notat 2). Notata gav ei oversikt over 
forholda langs skredløpet samt ei skildring av behov for sikringstiltak og vidare undersøkingar.



Det vert tilrådd:

· Rensk
· Bolte- og fjellbåndsikring
· Wirenett
· Sprenging av bergparti
· Fangnett/sikringsnett

Vurdering

På Kleivane er det i overkant av 40 fastbuande. Sikring av skredløpet i Kleivanebrekka er heilt 
naudsynt då dette er einaste køyrbare veg til Kleivane. 

Finansiering: 

Det er behov for løyving på samla kr 3 500 000 inkl mva. Mva-delen av beløpet utgjer kr 700 000.

Løyvingsbeløpet, kr 3,5 millionar, skal dekke oppdatert kostnadsestimat frå Gjerden fjellsikring på kr 
2,9 millionar, diverse graving, rydding, spyling m.m. frå Mofjord Maskin, oppsett av gjerde samt noko 
buffer for uføresette kostnader.

Tiltaket skal utgiftsførast og finansierast i investeringsrekneskapen, slik praksis har vore både i 
samband med rassikring ved fotballbana, rassikring ved Bryggjeslottet og utgifter knytt til raset på 
Nottveit.

Det vert tilrådd at denne utgifta kan finansierast med overføring av midlar frå driftsrekneskapen. Det 
er venta stor meirinntekt i driftsrekneskapen knytt til sal av konsesjonskraft. Justert årsbudsjett på 
den inntektsposten er kr 5 050 000 etter justering i samband med 1. tertialrapportering. Salet av 
konsesjonskraft som vert gjort etter avtale med Vestland fylkeskommune, er på samla om lag 6,5 
Gwh (6,5 millionar kilowattimar). Gjennomsnittspris pr kWh var i fyrste halvår kr 1,56, og samla 
inntekt for same periode var kr 4,99 millionar. Kraftmengde er ulikt fordelt på dei ulike månadane, og 
det er noko meir i fyrste halvår enn 2. halvår. På den andre sida har spotprisen på straum dei 2 siste 
månadene lagt betydeleg over gjennomsnittsprisen for 1. halvår. Det er såleis rimeleg å vente høgare 
inntekt 2. halvår enn 1. halvår, slik at me kan vente ei meirinntekt som er stor nok til å finansiere 
løyvinga til rassikringa. Inntekta frå dette salet vert rekneskapsført på budsjettområdet 
Rådmannen/sentraladm og slik meirinntekt vil redusere behov for nettoløyving tilsvarande.

Det kan såleis tilrådast slik finansiering:

Løyving:                     kr 3 500 000 (investeringsutgift)

Finansiering i investeringsrekneskapen: 

Mva-kompensasjon          kr 700 000

Overføring frå drift          kr  2 800 000



Finansiering i driftsrekneskapen:

Overført til investering           kr 2 800 000

Reduksjon av nettoløyving til Rådmannen/sentraladm.          kr 2 800 000 

Konklusjon

Rådmannen tilrår at det vert løyvd totalt 3 500 000 inkl. mva til rassikring i Kleivanebrekka

Finansiering i investeringsrekneskapen: 

Mva-kompensasjon          kr 700 000

Overføring frå drift          kr  2 800 000

Finansiering i driftsrekneskapen:

Overf til investering           kr 2 800 000

Reduksjon av nettoløyving til Rådmannen/sentraladm          kr 2 800 000 

Vedlegg:
Notat Kleivane - Modalen
10246248-RIGberg-NOT-002 – Kopi

 



Sakspapir

Saksbehandler Arkiv ArkivsakID
Lin Tove Thomassen FE-005, TI-&00 22/260

Saksnr Utvalg Type Dato
036/2022 Kommunestyret PS 29.09.2022

Flaggreglement i Modalen kommune 

Forslag til vedtak:
Kommunestyret vedtek «Flaggreglement for Modalen kommune» slik det ligg føre.

Saksopplysningar:

Bakgrunn

Forskrift om bruk av flagg legg føringar for tidspunkt og bruk av flagg for statlege verksemder. 
Kommunar pliktar ikkje å flagge, men dei fleste kommunar vel likevel å ta utganspunkt i forskrifta når 
det gjeld flagging ved kommunale bygg eller frittståande flaggstenger. Slik er det også i Modalen. 

I Mo kommune har det vore praksis å flagge på Mo, Modalstunet, Mo skule og ved samfunnshuset på 
Øvre Helland. Modalen barnehage har ikkje frittståande flaggstong, men flaggar med balkongflagg 
når barnehagen er open. Dette gjeld ved barnebursdagar og dersom barnehagen er ope ved ein 
offisiell flaggdag. 

Tidlegare har kommunen flagga frå to stonger på Mo. Ei stong stod utanfor det gamle 
kommunehuset i tillegg til ei frittståande stong ved parkområdet bak Mobrygga. Ved oppføring av 
kommunehuset Flodmaal konkluderte ein med at flaggstonga bak Mobrygga ligg såpass nært at den 
dekker behovet for flagging utanfor kommunehuset.

Kommunen flaggar frå alle stenger ved dei offentlege flaggdagane:

Dato Offentlege flaggdagar
1. januar 1. nyttårsdag
21. januar H.K.H. Prinsesse Ingrid Alexandras fødselsdag
6. februar Samefolkets dag
21. februar H.M. Kong Harald Vs fødselsdag
1. mai Offentlig høytidsdag

https://lovdata.no/dokument/SF/forskrift/1927-10-21-9733


8. mai Frigjøringsdagen 1945
17. mai Grunnlovsdagen
7. juni Unionsoppløsningen 1905
4. juli H.M. Dronning Sonjas fødselsdag
20. juli H.K.H. Kronprins Haakon Magnus' fødselsdag
29. juli Olsokdagen
19. august H.K.H. Kronprinsesse Mette-Marits fødselsdag
25. desember 1. juledag
Bevegelig 1. påskedag
Bevegelig 1. pinsedag
Bevegelig Dagen for Stortingsvalg

Andre kommunar har vedteke at dei også flaggar andre dagar enn dei offentlege flaggdagane. Til 
dømes Alver kommune flaggar ved den internasjonale kvinnedagen 8. mars, FN-dagen 24. oktober, 
samt ved kommunestyre- og fylkestingsvalet. Årsaka til at sistnemnde er teke med er at offentlege 
flaggdagar ikkje omfattar lokalval, berre stortingsval. 

Arbeidet med heise flagg vert gjennomført på ulike måtar i kommunane avhengig av storleik både i 
folketal og areal. I Modalen har ein person heimehøyrande i kommunen teke på seg oppdraget med 
å reise rundt og heise flagga. Vedkomande får ei fast årleg godtgjersle for å flagge frå alle 
flaggstenger desse 16 høgtidsdagane. 

Ved Modalstunet heiser tilsette sjølv flagg ved runde dagar og gravferder for bebuar. Rektor heiser 
flagg  på Mo skule første skuledag, ved avslutningsmarkering for 10. klasse og på eksamensdagar.

Modalen kommune har vedteke ei forskrift om kommunalt flagg,  men dette flagget vert ikkje nytta i 
dag. I praksis betyr dette at vi flaggar med nasjonalflagget. 

Kommunal- og distriktsdepartementet gjorde ei korrigering av Lov om flagging på kommunale 
bygningar i 2021. Det vart då opna for at kommunar også kan nytte andre flagg enn det norske, 
samiske eller det kommunale flagget ved særskilde arrangement eller markeringar. 

Etter lovendringa har fleire kommunar tatt til orde for å nytta regnbogeflagget. Dette for å markere si 
støtte til det homofile og lesbiske miljøet i samband med ulike pridearrangement i regionen. I 
utgangspunktet er 28. juni ein dag som ofte vert nytta til markeringa, men samtidig vert juni månad 
sett på som ein hovudmånad for denne type arrangement og kommunar har valt ulike dagar for å 
flagge med regnbogeflagget.

Vurdering

Rådmannen ser behov for å få på plass eit flaggreglement for kommunen som omhandlar når ein skal 
flagge, kor ein skal flagge og bruk av andre flagg enn det norske handelsflagget.

I utgangspunktet tilrår rådmannen at ein fastset å flagge for pride andre måndagen i juni, samt 
innfører flagging ved den internasjonale kvinnedagen 8.mars. 

Ei utviding av flaggdagar i kommunen vil bety større omfang i arbeidet for vedkomande som har i 

https://lovdata.no/dokument/LF/forskrift/1984-11-02-1837?q=modalen
https://lovdata.no/dokument/NL/lov/1933-06-29-2
https://lovdata.no/dokument/NL/lov/1933-06-29-2


oppdrag å flagge desse dagane og rådmannen må evt tilpasse ordningar for å løyse dette.  

Konklusjon

Vedlagde «Flaggreglement for Modalen kommune» vert med dette lagt fram for kommunestyret til 
behandling.

Vedlegg:
Utkast til flaggreglement for Modalen kommune

 



Sakspapir

Saksbehandler Arkiv ArkivsakID
Jo Bjarte Tømmerbakke FE-033 22/195

Saksnr Utvalg Type Dato
037/2022 Kommunestyret PS 29.09.2022

Val av nytt kontrollutval i kommunestyreperioden 2019 - 2023 

Forslag til vedtak:
Kommunestyret vel desse medlemane til nytt kontrollutval for kommunestyreperioden 2019 – 
2023:

Leiar: Sigmund Vikane

Nestleiar: Ove Eidsnes 

Medlem: Sigrunn Almelid Birkeland 

Medlem: Bjørn Helge Venås 

Medlem: Linda Tollefsen Ås 

Varamedlem: Aud Almenningen Steinsland 

Varamedlem: Jan Arild Steinsland

Saksopplysningar:

Noverande leiar av kontrollutvalet, Tom Kristian Thorsen, flytta 1. juli 2022 ut av kommunen og har 
difor søkt om fritak frå vervet. 

Bakgrunn
Kontrollutval er eit lovpålagd organ. Utvalet sine oppgåver er nærare omhandla i kapittel 23 i 
kommunelova og forskrift om kontrollutval og revisjon, fastsett av departementet 17. juni 2019(sjå 
vedlegg). 

Etter § 23-1 første ledd i kommunelova, vel kommunestyret sjølv eit kontrollutval som på vegne av 



kommunestyret skal føre laupande kontroll med forvaltninga i kommunen. Kommunestyret vel også 
sjølv leiar og nestleiar i kontrollutvalet. 

Etter § 23-1 andre ledd skal kontrollutvalet ha minst 5 medlemer. Dette er ein auke i det lågaste talet 
på medlemer samanlikna med utgåande lov. Minst ein av medlemane i utvalet skal veljast mellom 
medlemene av kommunestyret. I den nye lova er det også tatt inn ei føresegn om at leiaren ikkje kan 
vere medlem av same parti eller same gruppe som ordføraren i kommunen. 

Dei vanlege krava til valbarheit i § 7-2 og kven som er utelukka etter § 7-3 gjeld også for kontrollutval. 
I § 23-1 tredje ledd bokstav a-h er det særlege reglar om kven som ikkje kan veljast til kontrollutvalet. 
Dette er: 

· Ordførar og varaordførar 

· Medlemar og varamedlemar av formannskapet 

· Medlemer av kommuneråd 

· Medlemer og varamedlemer av kommunestyrekomite 

· Medlemer og varamedlemer av folkevald organ med myndigheit til å ta avgjerd(merk at medlemer 
og varamedlemer av kommunestyret likevel er valbare) 

· Tilsette i kommunen 

· Personar som har ei leiande stilling eller som er medlem eller varamedlem i styret eller 
bedriftsforsamlinga, i eit selskap som kommunen har eigarinteresser i. 

· Personar som har ei leiande stilling, eller som er medlem eller varamedlem av styret i eit 
interkommunalt politisk råd eller eit kommunalt oppgåvefellesskap. 

Det nedste punktet er nytt i lova, og gjeld dei tilfella der representantskapa i eit slikt interkommunalt 
samarbeid har oppretta eit underordna styringsorgan etter høvesvis § 18-3 fjerde led og § 19-3 femte 
ledd. Dersom eit slikt organ i realiteten er eit styre med dei oppgåvene og myndigheit som normalt 
ligg til eit styre i i eit selskap, så kan medlemene og varamedlemene i dette organet ikkje veljast til 
kontrollutvalet. 

Som det går fram av lista, fører den nye lova vidare at ein person som er tilsett i kommunen ikkje kan 
veljast til kontrollutvalet, og dette gjeld uavhengig av kva stillingsbrøk vedkomande er tilsett i. 
Bakgrunnen for dette er omsynet til å sikre kontrollutvalet og medlemane skal vere uavhengig og 
utan bindingar til kommunen. Dessutan vil ein hindre at medlemar av kontrollutvalet får saker til 
handsaming som gjeld dei sjølve eller verksemda der dei er tilsett. 

Kommunestyret kan når som helst halde nyval av medlemane i kontrollutvalet, jf kommunelova § 23- 
1 fjerde ledd. Kommunestyret kan ikkje vedta å leggje ned kontrollutvalet i valperioden.

Vurdering 

Kommunelovas alminnelege regel er at når eit medlem av eit folkevald organ trer ut av organet, skal 
kommunestyret velge eit nytt medlem frå den same gruppa/partiet som det avtroppande medlemet 



høyrte til, jfr kommunelova § 7-10. Dersom det er leiaraen av organet som trer ut skal 
kommunestyret i utgangspunktet velje ny leiar blant dei andre medlemene av organet. Desse reglane 
gjeld og for kontrollutvalet, jfr kommunelova §23-1. I og med at kommunestyret foreslår å velje ny 
leiar for kontrollutvalet, som i dag ikkje er medlem i utvalet, må kommunestyret velje heile utvalet på 
nytt, jfr kommunelova § 23-1, siste avsnitt. I framlegget til vedtak er det berre leiar som er ny 
medlem i kontrollutvalet. Dei andre medlemene, inkludert nestleiar, er dei same som på noverande 
tidspunkt. Tidlegare i perioden fekk medlem Hallgeir Neset innvilga fritak og varamedlem Linda 
Tollefsen Ås vart vald til nytt fast medlem i kontrollutvalet.
Konklusjon
I og med at noverande leiar Tom Kristian Thorsen har flytta ut av kommunen er han såleis etter lova 
ikkje lenger valgbar til å vere medlem og/eller leiar av kontrollutvalet. Kommunestyret må difor velje 
ny leiar av kontrollutvalet. I og med at ny foreslått leiar ikkje er medlem av kontrollutvalet i dag, må 
kommunestyret etter lova velje heile kontrollutvalet på nytt.


